
ஶ்ரீலக்ஷ்மீஹயக்³ரீவமங்க³ளம்

அஶேஷவேத³ரூபாய யதா²ர்த²ஜ்ஞாநதா³யிநே ।
வித்³யாலக்ஷ்மீஸமேதாய வாஜிவக்த்ராய மங்க³ளம் ॥ 1॥
பாலநே ஜ்ஞாநதா³நே ச ப்ரவணாத³நிருத்³த⁴த: ।
ஆவிர்பூ⁴தாய வேதோ⁴ऽர்த²மஶ்வக்³ரீவாய மங்க³ளம் ॥ 2॥
ஸ்வநாபி⁴பத்³மஜாயாதௌ³ஸ்வோபதி³ஷ்டா:ஶ்ருதீ:ஸமா: ।
ஸ்தி²ரம் புநரதா³த்³யோऽஸ்மை துரங்கா³ஸ்யாய மங்க³ளம் ॥ 3॥
மத்⁴வாபா⁴ந்மது⁴மப்³பி³ந்தோ:³கைடப⁴ம் கடி²நாத³பி ।
க்ரு’த்வாऽரீ ஶிக்ஷிதாஜாய க³ந்த⁴ர்வாஸ்யாய மங்க³ளம் ॥ 4॥
பாத³வ்யவஸ்தா² யத்ரார்த²வஶேநைவ ம்ரு’கா³த்மநே ।
யஜுஷே யஜ்ஞரூபாய ஹயக்³ரீவாய மங்க³ளம் ॥ 5॥
யது³த்³கீ³த²ஸ்வரத்ரஸ்தௌ தை³த்யௌ வேதா³பஹாரிணௌ ।
ப்ரணவோத்³கீ³த²ரூபாய புண்யஹ்ரேஷாய மங்க³ளம் ॥ 6॥
வாமபுஸ்தகஹஸ்தஸ்வபு⁴ஜாஶ்லிஷ்டரமாத்மநே ।
வ்யாக்²யாமுத்³ராந்யஹஸ்தாய வாஜிவக்த்ராய மங்க³ளம் ॥ 7॥
ஶரத்³க⁴நஸ்த²சந்த்³ராய புண்ட³ரீகஸ்த²மூர்தயே ।
ஶங்க²சக்ரத⁴ராயாஸ்து ஸைந்த⁴வாஸ்யாய மங்க³ளம் ॥ 8॥
ஜ்ஞாநாம்ரு’தக⁴டீயந்த்ரஸாக்ஷசிந்முத்³ரபாணயே ।
முமுக்ஷாஹேதுவீக்ஷாய மது⁴ஹந்த்ரேऽஸ்து மங்க³ளம் ॥ 9॥
யஸ்யாக்ஷரஸமாம்நாயோ ஹ்யகாராதி³ர்ஹலந்த்யவாக் ।
மத்⁴யே ஹயவரஶ்லிஷ்டோ ஹயாஸ்யஸ்யாஸ்ய மங்க³ளம் ॥ 10॥
அஶ்வித³த்⁴யங்யாஜ்ஞவல்க்யகஶ்யபாதி³ஶ்ரிதாங்க்⁴ரயே ।
வைஷ்ணவக்ரதுநேஷ்டாய வாஜிவக்த்ராய மங்க³ளம் ॥ 11॥
ரஜோமூர்தேர்வதூ⁴ம் வாணீம் குர்வதே ஸத்த்வஹேதவே ।

தமோமூர்திஞ்ச ஸர்வஜ்ஞம் துரகா³ஸ்யாய மங்க³ளம் ॥ 12॥
ராமதே³ஶிதமார்கே³ண பாஞ்சாலேநார்சிதாங்க்⁴ரயே ।
வ்யாஸாதி³ஜப்யமந்த்ராய வாஜிகண்டா²ய மங்க³ளம் ॥ 13॥
ஸர்வஸூக்ஷ்மார்த²விஜ்ஞாநம் ஸாது⁴வ்யாஹாரதோ⁴ரணீ ।
யந்மந்த்ரஜபதஸ்தஸ்மை ஹயக்³ரீவாய மங்க³ளம் ॥ 14॥
த³ஶாவதாரா யஸ்ய ஸ்யு: பாஶ்சாத்யா: வேத⁴ஸாம் கு³ரோ: ।
ஹவ்யகவ்யபு⁴ஜே தஸ்மை ஹயக்³ரீவாய மங்க³ளம் ॥ 15॥
ஶ்ரவணோத³க்³ரகர்ணாய ஶ்ரவணர்க்ஷோத்³ப⁴வாய ச ।
ஶ்ரவணக்³ராஹ்யவாக்³தா³த்ரே ஶ்ரீஹயாஸ்யாய மங்க³ளம் ॥ 16॥
யத்கடாக்ஷகலாலேஶகலநாத்ஸகலா: கலா: ।
ஸ்வயமாவிர்ப⁴வந்த்யஸ்மை ஶீர்ஷண்யஶ்வாய மங்க³ளம் ॥ 17॥
த⁴ர்மாவிருத்³த⁴யோரர்த²காமயோரம்ரு’தஸ்ய ச ।
ஹேதும் வாசம் த³தா³நாய ஹயக்³ரீவாய மங்க³ளம் ॥ 18॥
ஸர்வவித்³யாப்ரதிஷ்டா²நப்³ரஹ்மவித்³யாப்ரதா³யிநே ।
வாகீ³ஶ்வரேஶ்வராயாஸ்து வாஜிவக்த்ராய மங்க³ளம் ॥ 19॥
ஜ்ஞாநாய ஜ்ஞாநரூபாய ஜ்ஞாநிநே ஜ்ஞாநதா³யிநே ।
ஸர்வோத்தமாய ஶ்ரீஶாய ஹயக்³ரீவாய மங்க³ளம் ॥ 20॥
ய இத³ம் ஶ்ரீஹயக்³ரீவமங்க³ளம் நியதம் படே²த் ।
வித்³யாவாக்³த⁴நவம்ஶாயுர்வ்ரு’த்³தி⁴ஸௌக்²யாநி ஸோऽஶ்நுதே ॥ 21॥
இதி ஶ்ரீலக்ஷ்மீஹயக்³ரீவமங்க³ளம் ஸம்பூர்ணம் ।

